ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի նոյեմբերի 26-ի թիվ 1 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՊԵԿ-ԲՄԽԾՁԲ-24/5
ՀՀ պետական եկամուտների կոմիտեի կարիքների համար կազմակերպված ՀՀ ՊԵԿ-ԲՄԽԾՁԲ-24/5 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 26.11.2024թ.ին ստացված հարցադրումը և դրա վերաբերյալ 28.11.2024թ.ի տրամադրված պարզաբանումը.
Հարցադրում.  
1. Համակարգը ստեղծվելու է որպես առանձի՞ն ծրագրակազմ (կոդ, տվյալների բազա, սերվեր), թե՝ ներդրվելու է գոյություն ունեցող լուծումներում։

2. Ի՞նչ տարբերակով է նախատեսվում ինտեգրացիան «Հաշվետվությունների ներկայացման էլեկտրոնային համակարգ»-ի հետ։

3. Ի՞նչ տարբերակով է նախատեսվում ինքնաշխատ կերպով ստանալ կազմակերպաիրավական տեսակը ՀՀ հարկային ռեզիդենտի կարգավիճակի հաստատման մասին էլեկտրոնային դիմում լրացնելիս։

4. Նախատեսվու՞մ են ինտեգրացիաներ այլ համակարգերի հետ։

5. Նախատեսվու՞մ է ունենալ ադմինիստրատիվ հավելված տվյալների կառավարման համար։

6. Ի՞նչ չափորոշիչներ կան Համակարգի դիզայնի համար։
Պարզաբանում. 
1. Համակարգը ներդրվելու  է գոյություն ունեցող լուծումներում։

2. «Հաշվետվությունների ներկայացման էլեկտրոնային համակարգ»-ի հարկ վճարողի կողմից ներկայացված դիմումի մեջ  որոշակի դաշտեր լրացվելու են ինքնաշխատ՝ ՀՀ ՊԵԿ տեղեկատվական բազայում առկա տվյալների հիման վրա, մյուս պարտադիր լրացման ենթակա դաշտերը լրացվելու են հարկ վճարողի կողմից։ 

ՊԵԿ տեղեկատվական բազայում առկա տվյալների հիման վրա գեներացվելու է ՀՀ հարկային ռեզիդենտի կարգավիճակի հաստատման մասին տեղեկանք՝ համապատասխան QR կոդով և ծածկագրով, որի վերաբերյալ տեղեկատվությունը հնարավոր է ստանալ հարկ վճարողի էջում, «Հարկատու 3» համակարգում և ՀՀ ՊԵԿ պաշտոնական էլեկտրոնային կայքի  ( https://src.am ) «Հարկ վճարողների փնտրման համակարգ» էջում։  

3. Հարկ վճարողների կազմակերպաիրավական տեսակի վերաբերյալ տեղեկատվությունը համակարգը ստանալու է ՀՀ ՊԵԿ տեղեկատվական բազայից։

4. Համակարգը ներդրվելու է ՀՀ ՊԵԿ տեղեկատվական բազայի համապատասխան ենթահամակարգերում՝ 

1) ՀՀ ՊԵԿ «Հարկատու 3» համակարգում,

2) ՀՀ ՊԵԿ պաշտոնական էլեկտրոնային կայքի  ( https://src.am ) «Հարկ վճարողների փնտրման համակարգ» էջում,

3) ՀՀ ՊԵԿ պաշտոնական էլեկտրոնային կայքի «Հաշվետվությունների ներկայացում և հաշվարկային փաստաթղթերի դուրսգրում» էջի «Հաշվետվությունների ներկայացման էլեկտրոնային համակարգ»-ում (https://file-online.taxservice.am)։

5. ՀՀ ՊԵԿ «Հարկատու 3» համակարգի դերերի կառավարման բաժնում պետք է ավելացվեն համակարգում առկա էջերի հետ կապված իրավունքները։

6. Համակարգի դիզայնը պետք է համապատասխանի սույն փաստաթղթի 4-րդ կետում նշված էջերում ներկայացված դիզայնին։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ՊԵԿ-ԲՄԽԾՁԲ-24/5 ծածկագրով գնահատող հանձնաժողովի քարտուղար Մարիամ Սարգսյանին:

Հեռախոս 060844410
Էլ. փոստ mariam_sargsyan@taxservice.am

ՀՀ ՊԵԿ-ԲՄԽԾՁԲ-24/5 ծածկագրով գնման ընթացակարգի գնահատող հանձնաժողով

